
GOUVÈNÈ CUOMO ANONSE $3.2 MILYON DOLA POU ELAJI AKSÈ KOLÈJ POU ETIDYAN KI GEN REVNI 

FÈB YO  

 

Gouvènè Amdrew M. Cuomo jodia te anonse piblikasyon yon aplikasyon sibvansyon inovasyon Aksè 

Kolèj $3.2 milyon dola ki pral itilize pa òganizasyon yo pou ogmante enskripsyon nan kolèj ak achèvman 

pami etidyan ki gen revni fèb yo toupatou nan Eta. 

 

“Eritaj New York bati sou bay opòtinite pou tout moun, e grasa sibvansyon konpetitif sa nap kontinye 

repitasyon sa ak envesti nan pwogram ki mache pou moun yo,” Gouvènè Cuomo te deklare. “Sibvansyon 

sa a pèmèt nou enplemante strateji siksè kap ede etidyan ki gen revni fèb yo antre nan kolèj pou atenn 

pi gwo opòtinite ekonomik ak edikasyonèl pou avni yo.” 

 

Sibvansyon Inovasyon Aksè Kolèj la pral sipòte strateji pou etidyan yo gen siksè nan: 

i. Konekte etidyan revni fèb yo ki pare pou kolèj ak inivèsite ki matche nivo akonplisman akademik 

yo nan bay enfòmasyon pèsonalize ak asistans nan tout pwosesis aplikasyon kolèj la. Sa a ap 

pèmèt etidyan yo matche a plizyè kolèj ki pi byen adapte a nivo akademik ak finansye yo.  

ii. Retire obstak ke etidyan revni fèb yo ap rankontre nan aksè a èd finansye. Achèvman aplikasyon 

gratis pou èd federal gratis a elèv (FAFSA),fòm elijibilite èd finansye federal, pral pwomote nan 

mete atelye travay disponib ak atansyon endividyèl pou gide potansyèl etidyan yo atravè yon 

pwosesis ki potansyèlman difisil. 

iii. Bay preparasyon entansif pou kolèj, enskripsyon, ak pèsistans atravè konsèy, antrènman ak 

direksyon sou tranzisyon a kolèj kòmanse nan lekòl pre-segondè jiska achèvman nan premye ane 

kolèj la.  

iv. Rekonekte adilt kap aprann yo a edikasyon siperyè atravè sèvis ki ogmante nivo achèvman kolèj 

yo, ansanm avèk redwi tan achèvman yo. 

v. Etabli nouvo itilizasyon kreyatif teknoloji pou ogmante opòtinite kolèj pou etidyan revni fèb yo. 

 

Mwayèn travayè ki gen yon edikasyon kolèj nan Eta New York touche yon estimasyon $25,000 dola 

anplis chak ane pase yon moun ki genyen sèlman yon diplòm lekòl segondè, ak yon estimasyon 53 

pousan nouvo travay ki pwojte ap egzije omwen kèk edikasyon kolèj. Etidyan revni fèb yo se 30 pousan 

ki gen mwens chans pou ale nan kolèj apre yo fin gradye nan lekòl segondè. 

Sibvansyon Inovayson Aksè Kolèj la se senkyèm prim federal College Access Challenge, sa ki atribye pa 

Depatman Edikasyon Meriken an. Sibvansyon an te administre pa New York State Higher Education 

Service Corporation (HESC), sa ki te aplike avèk siksè pou kat prim anteryè eta ki totalize $29 milyon 

dola. Nan de dènye ane akademik yo, finansman yo te founi sèvis bay plis pase 124.000 Nouyòkè. 

 

Aplikan yo kapab chèche sibvansyon jiska $500,000 atravè demann pou pwopozisyon yo. Delè pou 

aplikasyon yo se 13 Out e òganizasyon ki enterese yo kapab aplike nan sitwèb HESC .  

 

Elsa Magee, Prezidan pa entèrim HESC, te deklare, “Nan Eta New York gen mwens moun ki gen revni fèb 

ki ale nan kolèj, e ki konplete avèk siksè yon degre, ke kanmarad yo ki genyen pi wo revni. Pou ranvèse 

tandans sa yo ak kreye yon sistèm opòtinite ak pèfòmans, Eta ap sipòte rechèch wo kalite, aksè a 

inivèsite ak pwogram siksè ki vize etidyan sa yo.” 

 

Depite Nita Lowey te deklare, “Aksè a edikasyon siperyè esansyèl a mobilite ekonomik ak yon klas 

mwayèn ki pi solid. Nou bezwen fè tout sa nou kapab pou asire ke chak ak tout moun gen opòtinite pou 

gen aksè a bon kalite edikasyon, e envestisman federal sa pral ede Nouyòkè kap travay di yo pou avni ki 

pi briyan. Antanke wo demokrat nan Komite Afektasyon nan Chanm lan, mwen pral kontinye batay pou 

finansman kap ede rèv edikasyon siperyè vini yon reyalite.” 

 

Depite Carolyn McCarthy te deklare, “Chak etidyan ki kapab antre nan kolèj, inivèsite, oswa lekòl 

pwofesyonèl dwe gen opòtinite pou resevwa yon diplòm kèlkeswa sitiyasyon finansye yo. Sibvansyon sa 

pral ede etidyan ak fanmi yo fè edikasyon siperyè vini yon reyalite.” 

 

Antanke lidè nasyonal pou edikasyon siperyè, New York se premye destinasyon pou etidyan premye ane 

nan tout peyi a $1 bilyon dola chak nan sibvansyon ki baze sou bezwen atravè pwogram asistans eskolè.  

 

Enfòmasyon sou HESC 

 

HESC se ajans èd finansye pou elèv Eta New York, k ap ede moun peye pou kolèj, epitou li se premye ajans 

nan peyi a ki ofri sibvansyon ki baze sou bezwen ak lajan rekonpans bousdetid pou elèv ki prale nan kolèj. 

Nan baz HESC, gen pwogram tankou Tuition Assistance Program [Pwogram Asistans pou Peye Lekòl (TAP)] 

plizyè bousdetid leta, sibvansyon federal pou antre nan kolèj ak yon pwogram Epay pou Ale nan Kolèj ki 

gen anpil siksè. HESC pèmèt anpil ak yon pakèt Nouyòkè antre nan kolèj chak ane grasa pwogram tankou 

pwogram sa yo, epitou grasa konsèy li ofri pou elèv yo, pou fanmi yo, ak pou konseye yo.  

